
Izvod iz biltena dnevnih događaja za protekla 24
sata

Za protekla 24 sata ( 11/12.11.2021.godine) iz oblasti
sprečavanja i otkrivanja kriminaliteta  , na području
Hercegovačko-neretvanskog kantona , registrovane su 2 prijave i
to na području Mostara 1 i na području Čapljine 1.

Iz oblasti javnog reda i mira   registrovana su 2 slučaja i to na
području Mostara 2.

Iz oblasti bezbjednosti saobraćaja  registrovano je 6 saobraćajnih
nezgoda i to na području Mostara 3, na području Konjica 1, na
području Jablanice 1 i na području Čitluka 1 u kojima su dva lica
zadobila lakše tjelesne povrede dok su dva lica zadobila povrede
neutvrđenog stepena .

Od evidentiranih događaja izdvajamo:

11.11.2021.godine oko 12,50 sati patrola policije PU Mostar je
na adresi Put za Opine , na parking prostoru pumpe Hifa , uočila
više sumnjivih lica i vozilo „Mercedes“. Prilikom kontrole lica i
vizuelnim pregledom vozila , u džepu vozačeva sjedišta uočena
su dva pakovanja u foliji za čiji sadržaj je lice V.S.(1992) iz Brčkog
izjavio da se radi o opojnoj drogi Heroin. Isti je lišen slobode i
predat Odjelu krim. policije na daljnji rad.
U noći 11/12.11.2021.godine u 01,40 sati PU Mostar je
obaviještena od strane građana da na adresi fra F. Miličevića lice
I.M.(1962) iz Mostara puca iz svog stana i vikom i galamom
narušava javni red i mir. Odmah su na lice mjesta izašli
pripadnici policije i zatekli navedeno lice u stanu , isti je bio u
alkoholiziranom stanju, vrijeđao i psovao pripadnike policije i u
jednom momentu zaprijetio da će ih ubiti. Isti je stavljen pod
kontrolu i lišen slobode te nakon otriježnjena pušten na
slobodu.Pošto je , po povratku u svoj stan , lice nastavilo da
narušava javni red i mir , pripadnici policije su ponovo
intervenisali , lišili ga slobode o čemu je upoznat tužilac. Nad
istim će biti provedena kriminalistička obrada kao i pretres
stana i prostorija koje lice koristi.

Imate li pitanje za MUP Hercegovačko-neretvanskog kantona.
Rado ćemo odgovoriti na Vaše sugestije!

Kontaktirajte nas 

